
ABSTRACT 
Introduction. Regional assessment of the severity of drug addiction, relapse rates, achievement of 
remission, and treatment effectiveness is of great scientific and practical importance. Objective. To 
evaluate the effectiveness of medical care using a cognitive-behavioral therapeutic (CBT) approach 
to treating patients with drug addiction (DA). Research materials and methods. Data on the 
incidence of new cases of DA and remission rates in the Samarkand region from 2010 to 2024. 
Treatment outcomes for 105 patients receiving a combination of detoxification and CBT, and 106 
patients receiving detoxification alone. The study utilized clinical, epidemiological, social and 
hygienic, and laboratory-statistical methods. Results and discussion. For the period 2010–2024, the 
average incidence rate of DA was 5.1, decreasing by 1.7 times in 2024 (6.8) compared to 2010 (11.5). 
However, since 2018, the region has seen a new surge in the incidence of DA. The rate of remission 
lasting ≥6 months in patients with DA decreased by 1.3 times (by 9.5% and 7.5%, respectively) 
between 2010 and 2024, averaging 14.6%. With the combined use of traditional treatment and CBT 
(main group), the frequency of relapses of DA decreased by 5.5 times compared to the use of only 
drug “detoxification” (comparison group). Remission lasting ≥ 6 months to 1 year was observed 2.7 
times more frequently in the study group than in the comparison group, and remission lasting more 
than 1 year was 22.0 times more frequent. Conclusions: In recent years, the incidence of DA has 
increased in the Samarkand region, while the remission rate has decreased. The use of CBT reduces 
the incidence of relapse, achieves long-term remission, and develops psychological adaptation 
strategies in patients. 
Keywords: drug addiction, intensity, remission, frequency, cognitive-behavioral therapy, 
effectiveness. 

ГИЁҲВАНД МОДДАЛАРГА ТОБЕ БЕМОРЛАРНИНГ ДАВОЛАНИШ 
САМАРАДОРЛИГИНИ ОШИРИШГА ДОИР АЙРИМ ЁНДОШУВЛАР 

 
КИРИШ 

Гиёҳванд моддаларга тобелик жадаллигини, рецидивлар частотасини, ремиссияга эришиш ва 
даволаш самарадорлигини минтақавий  даражада баҳолаш муҳим илмий-амалий аҳамиятга 
молик. Мақсад. Гиёҳванд моддаларга тобе беморларни даволаш жараёнига когнитив-
бихевиораль терапевтик (КБТ) ёндошувни қўллаш асосида тиббий ёрдам самарадорлигини 
баҳолашдан иборат. Тадқиқот материаллари ва усуллари. Самарқанд вилоятида 2010-2024 
йиллар мобайнидаги ГМТ билан касалланиш жадаллиги ва ремиссия частотасининг 
динамикаси тўғрисидаги маълумотлар. “Детоксикация” ва КБТ бирга қўлланилган 105 нафар 
ҳамда фақат “детоксикация” қўлланилган 106 нафар беморларни даволаш натижалари. 
Тадқиқотда клиник, эпидемиологик, ижтимоий-гигиеник, лаборатор ва статистик усуллардан 
фойдаланилди. Натижалар ва уларнинг муҳокамаси. 2010-2024 йй. мобайнида, ГМТ билан 
касалланишнинг жадаллик кўрсаткичи ўртача 5,1 дан иборат бўлиб, 2024 йилда (6,8) 2010 
йилдагига (11,5) қараганда 1,7 марта пасайган. Бироқ 2018 йилдан бошлаб вилоятда ГМТ 
билан касалланишнинг қайта ўсиши қайд этилмоқда. ГМТ беморлар ўртасида 2010-2024 йй. 
мобайнида ≥6 ой ремиссия частотаси (тегишлича 9,5% ва 7,5%) 1,3 марта пасайиб, ўртача 
14,6% ни ташкил этган. Анъанавий даволаш ва КБТ биргаликда қўлланилганида (асосий 
гуруҳ), фақат тиббий “детоксикация” қўлланилганидагига (таққослаш гуруҳи) қараганда ГМТ 
нинг қайталаниш ҳолатлари 5,5 марта камайган. ≥ 6 ой - 1 йил мобайнидаги ремиссия асосий 
гуруҳда таққослаш гуруҳидагига қараганда 2,7 марта, 1 йилдан ортиқ ремиссия эса 22,0 марта 
кўпроқ ҳолатда қайд этилди. Хулосалар. Сўнгги йилларда Самарқанд вилоятида ГМТ билан 
касалланишнинг ўсиши, ремиссия частотасининг пасайиши кузатилмоқда. КБТ қўлланилиши 
рецидивлар сонини камайтиради, узоқ муддатли ремиссияга эришиш имконини туғдиради ва 
беморларда психологик мослашув стратегиясини шакллантиради. 
Калит сўзлар: Гиёҳванд моддаларга тобелик, жадаллик, ремиссия, частота, когнитив-
бихевиораль терапия, самарадорлик 

НЕКОТОРЫЕ ПОДХОДЫ К ПОВЫШЕНИЮ ЭФФЕКТИВНОСТИ 

 ЛЕЧЕНИЯ БОЛЬНЫХ НАРКОМАНИЕЙ 
АННОТАЦИЯ 

Региональная оценка интенсивности наркомании, частоты рецидивов, достижения ремиссии и 
эффективности лечения имеет большое научно-практическое значение. Цель. Оценка 

эффективности медицинской помощи на основе применения когнитивно-бихевиоралного 
терапевтического (КБТ) подхода к лечению больных наркотической зависимостью (НЗ). 
Материалы и методы исследования. Данные о динамике заболеваемости новыми случаями 
НЗ и частоте ремиссии в Самаркандской области за 2010-2024 годы. Результаты лечения 105 
больных, получавших комбинацию «детоксикации» и КБТ, и 106 больных, получавших только 
«детоксикацию». В исследовании использованы клинические, эпидемиологические, 
социально-гигиенические, лабораторно-статистические методы. Результаты и их 
обсуждение. За период 2010–2024 гг. средний показатель заболеваемости НЗ составил 5,1, в 
2024 г. (6,8) снизился в 1,7 раза по сравнению с 2010 г. (11,5). Однако с 2018 года в регионе 
наблюдается новый всплеск заболеваемости НЗ. Частота ремиссии длительностью ≥6 месяцев 
у пациентов с НЗ за период 2010–2024 годов снизилась в 1,3 раза (на 9,5% и 7,5% 
соответственно), составив в среднем 14,6%. При совместном применении традиционного 
лечения и КБТ (основная группа) частота рецидивов НЗ снизилась в 5,5 раза по сравнению с 
применением только медикаментозной «детоксикации» (группа сравнения). Ремиссия 
продолжительностью ≥ 6 месяцев – 1 год наблюдалась в основной группе в 2,7 раза чаще, чем 
в группе сравнения, а ремиссия продолжительностью более 1 года – в 22,0 раза чаще. Выводы. 
В последние годы в Самаркандской области отмечается рост заболеваемости НЗ и снижение 
частоты ремиссий. Применение КБТ снижает число рецидивов, позволяет добиться 
длительной ремиссии и формирует у пациентов стратегию психологической адаптации.  
Ключевые слова: наркотическая зависимость, интенсивность, ремиссия, частота, 
когнитивно-бихевиоралная терапия, эффективность. 
 

Кириш. Гиёҳванд моддаларга тобелик (ГМТ) билан касалланишнинг жаҳон миқёсида 
ўсаётганлиги, профилактик дастурлар самарадорлигининг кутилган даражада эмаслиги, 
барқарор ремиссияга эришиш имкониятларининг чекланганлиги, сурункали шаклга ўтиш ва 
рецидивлар эҳтимолининг устуворлиги, даволаш-реабилитация таннархининг юқорилиги 
ҳамда мажмуавий-интегратив ёндошувни тақазо этиши каби жиҳатлар ушбу касаллик 
долзарблигини белгиловчи асосий омиллар ҳисобланади (United Nations Office on Drugs and 
Crimе, 2021). 

Хорижий давлатларда ва Ўзбекистонда амалга оширилган тадқиқотлар кўрсатадики, 
жаҳонда гиёҳванд моддаларга тобелик билан касалланиш жадаллиги ҳам, таркиби ҳам 
ҳудудий тафовутларга эга ҳамда динамикада узлуксиз ўзгаришларга учраб туради [1, 2, 4, 5, 
7, 8, 10, 11]. Мазкур тафовутлар минтақаларнинг жуғрофий жойлашуви, ижтимоий-иқтисодий 
салоҳияти, аҳолисининг турмуш тарзи, урф одати, маданияти, қадриятлари каби кўплаб 
омиллар билан белгиланади [4, 6, 7]. 

Хусусан, тадқиқотлар гиёҳванд моддаларга тобеликнинг тарқалганлиги 
Ўзбекистоннинг турли ҳудудларида турли даражада эканлиги, йирик шаҳарлар ва чегара 
ҳудудларида  бошқа минтақаларга қараганда юқорироқ даражада кузатилиши ҳамда муайян 
ўзига хос клиник-эпидемиологик хусусиятлар билан тавсифланишини кўрсатади [2, 3, 4]. 
Жумладан, Самарқанд вилоятининг географик ўрни, транспорт инфратузилмаси, қўшни 
давлат билан чегара ҳудудларининг рельефи, айрим туманлар аҳолисининг қўшни давлат 
аҳолиси билан жадал ўзаро алоқаларга эга эканлиги турли гиёҳвандлик воситалари ноқонуний 
айланиши учун шароит туғдириши мумкин [3]. Шу боисдан, Самарқанд вилоятида гиёҳванд 
моддаларга тобелик билан касалланиш жадаллигини ва ремиссия частотасини таҳлил этиш 
асосида тиббий хизмат сифатини яхшилаш муҳим илмий-амалий аҳамият касб этади.  

Мақсад. Гиёҳванд моддаларга тобе беморларни даволаш жараёнига когнитив-
бихевиораль терапевтик (КБТ) ёндошувни татбиқ этиш (қўллаш) асосида тиббий ёрдам 
самарадорлигини баҳолашдан иборат. 

Тадқиқот материаллари ва усуллари. Тадқиқот Самарқанд давлат тиббиёт 
университетида бажарилган. Самарқанд вилоятида 2010-2024 йиллар мобайнидаги ГМТ билан 
янги касалланиш жадаллиги ва беморлар ўртасида ремиссия частотасининг динамикаси 
тўғрисидаги ҳисоботлар (Республика ихтисослаштирилган руҳий саломатлик илмий-амалий 

тиббиёт марказининг наркология хизмати бўйича Самарқанд вилояти филиалининг бирламчи 
беморлар ҳақидаги ҳисоботлари) асосида таҳлил этилди.  

ГМТ беморларида даволаш самарадорлигини баҳолаш учун анъанавий даволаш 
тадбирлари билан бирга когнитив-бихевиораль терапия (КБТ) қўлланилган 105 нафар (асосий 
гуруҳ) ва 106 нафар фақат “детоксикация”га асосланган анъанавий даволаш тадбирлари 
қўлланилган (таққослаш гуруҳи) гуруҳларда даволаш натижалари қиёсий таҳлил этилди.  

Гиёҳванд моддаларга тобелик ва ёндош патологиялар ташхиси ҳамда пациентлар 
ҳолатининг оғирлик даражаси шикоятлар, объектив клиник маълумотлар, эпидемиологик 
анамнез, хос лаборатория таҳлиллари ва қўшимча функционал, ускунали, лаборатор 
текширувлар натижалари асосида аниқланган. Пациентларда ГМТ кечишининг оғирлик 
даражаси ЖССТ йўриқномалари, Ўзбекистон Республикаси Соғлиқни сақлаш вазирлигининг 
тегишли ҳужжатлари асосида баҳоланган. Тадқиқотни амалга ошириш жараёнида клиник, 
эпидемиологик, ижтимоий-гигиеник, лаборатор ва статистик усуллардан фойдаланилган. 
Гиёҳванд моддаларга тобелик билан касалланиш динамикасининг асосий йўналишини 
аниқлаш мақсадида кичик квадратлар усули қўлланилди. Динамикада кўрсаткичларнинг ўсиш 
(пасайиш) суръатлари ҳисобланган. 

Тадқиқот натижаларига ишлов бериш Windows (StatSoft Inc., США), MS Excel 7.0 
(Microsoft Corp., США) Statistica учун дастурий таъминотини қўллаб стандарт статистик 
усуллар ёрдамида амалга оширилди. Ўртача хатолик (м) ва ишонарлилик кўрсаткичи (р) 
ҳисобланди.  

Олинган натижалар ва уларнинг муҳокамаси. Самарқанд вилоятида гиёҳванд 
моддаларга тобелик тарқалишининг жадаллигини баҳолаш учун ГМТ билан касалланишнинг 
кўп йиллик динамикаси таҳлил этилди (1-жадвал).  

1-жадвал. 
Самарқанд вилоятида гиёҳванд моддаларга тобелик билан бирламчи касалланишнинг 

кўрсаткичлари, 100 минг нафар аҳолига, 2010-2024 йй. 
Йиллар  Кўрсаткичлар 

Жадаллик  Яққоллик Ут1 
2010 11,5 100,0 7,06 
2011 9,2 80,0 6,78 
2012 7,0 60,9 6,5 
2013 5,1 44,3 6,22 
2014 5,0 43,5 5,94 
2015 3,9 33,9 5,66 
2016 2,8 24,3 5,38 
2017 2,1 18,3 5,1 
2018 3,1 26,9 4,82 
2019 3,1 26,9 4,54 
2020 3,2 27,8 4,26 
2021 2,9 25,2 3,98 
2022 4,4 38,3 3,7 
2023 6,4 55,7 3,42 
2024 6,8 59,1 3,14 
Ўртача 5,1   
Me (Me- - Me+) 4,4 (2,8 – 9,2)   

 
Вилоятда 2010-2024 йиллар мобайнида гиёҳванд моддаларга тобелик билан 

касалланишнинг 100 минг нафар аҳолига жадаллик кўрсаткичи 2,1 дан (2017 й.) 11,5 га (2010 
й.) қадар тебраниб турган, ўртача 5,1 дан иборат бўлиб, 2024 йилда (6,8) 2010 йилдагига (11,5) 
қараганда 1,7 марта пасайган. Жадаллик кўрсаткичининг медианаси - 4,4 (2,8 – 9,2) дан иборат. 
Вилоятда ГМТ билан касалланиш даражаси 2010-2012 ва 2023-2024 йиллар мобайнида ўртача 
кўрсаткичдан (5,1) 1,3-2,3 марта юқорилиги аниқланди. 2013-2022 йилларда касалланиш 

ўртача жадаллик кўрсаткичига тенг ёки унга нисбатан 1,1-2,4 марта паст даражада қайд 
этилган. 2010-2017 йиллар мобайнида касалланишнинг узлуксиз пасайиш жараёни кечган, 
натижада 2010 йилдагига (11,5) нисбатан 2017 йилда (2,1) касалланиш кўрсаткичи 5,5 марта 
пасайган. Шу йиллар мобайнидаги касалланишнинг ўртача йиллик пасайиш суръати -11,7% 
дан иборат. 2018 йилдан бошлаб вилоятда ГМТ билан касалланишнинг қайта ўсиши қайд 
этилмоқда, 2024 йилдаги касалланиш кўрсаткичи (6,8) 2017 йилдаги кўрсаткичга (2,1) 
нисбатан 3,2 марта юқори ва ўртача йиллик ўсиш суръати +31,9% дан иборат.  

2010 йилга нисбатан яққоллик кўрсаткичи, 2017 йилда 18,3% ни, 2024 йилда эса 59,1% 
ни ташкил этади.   

Самарқанд вилоятида гиёҳванд моддаларга тобелик билан касалланиш динамикасининг 
асосий йўналишини аниқлаш мақсадида кичик квадратлар усулини қўллаб амалга оширилган 
таҳлиллар натижасида, касалланишнинг пасайиш тенденцияси кўринишида намоён 
бўлаётганлиги аниқланди, йиллик пасайиш тренди -0,28 дан иборат.  

Гиёҳванд моддаларга тобе пациентлар ўртасида ремиссия частотасининг 
динамикасини таҳлил этиш шуни кўрсатадики, 2010-2024 йй. мобайнида ≥6 ой ремиссия 4,3% 
дан (2014 й.) 40,9% (2018 й.) гача пациентларда қайд этилган (1-расм). Кўп йиллик динамикада 
ремиссия частотаси ўртача 14,6% ни ташкил этади.  
 

 
 

1-расм. Гиёҳванд моддаларга тобе пациентлар ўртасида ремиссия частотаси, 2010-2024 
йй., %  

 
Вилоятда 2010-2016 йй. мобайнида ≥6 ой ремиссия частотаси паст даражада бўлиб, 

4,3% дан (2014 й.) 10,9% (2016 й.) гача кўламда тебранган. Нисбатан юқорироқ даражадаги 
ремиссия 2017, 2018 ва 2019 йилларда (тегишлича 34,3%, 40,9% ва 21,0%) қайд этилган. 2020-
2024 йилларда ремиссия частотаси кескин пасайиб 7,5% дан 16,4% гача ҳолатда кузатилган. 
Натижада, ремиссия частотаси 2010 йилдагига (9,5%) қараганда 2024 йилда (7,5%) 1,3 марта 
пасайган.    

Таҳлил натижалари шуни кўрсатадики, аксарият детоксикациянинг устуворлигига 
асосланувчи гиёҳванд моддаларга тобе пациентларни даволашга қаратилган жорий 
ёндошувнинг самарадорлиги ўта паст даражада,  бу ҳолат пациентлар даволаниши ва барқарор 
ремиссия частотасини ва давомийлигини ошириш борасида инновацион ечимларга нисбатан 
эҳтиёж юқорилигини белгилайди.   

Бизнинг фикримизча, гиёҳванд моддаларга тобе шахслар детоксикацияни таъминлаш 
борасидаги малакали тиббий ёрдамдан ташқари, тизимли психологик кўмакка ҳам муҳтож. 
Уларнинг психологик ёрдамга мижоз сифатидаги хусусиятлари кўп қиррали бўлиб, шу боис 

ГМТ беморларига нисбатан эмоционал, психо-социаль ва когнитив муаммолар ҳал этилишида 
индивидуаллаштирилган ҳамда мажмуавий ёндошувлар қўлланилиши тақазо этилади. 
Гиёҳвандлик билан курашишда, жумладан пациентларнинг барқарор соғломлашишини 
таъминлашда тиббий ёрдам ва психологик қўллаб-қувватлашни ўзаро боғловчи интегратив 
воситалардан фойдаланиш муҳим аҳамият касб этади.  

Шу нуқтаи назардан келиб чиқиб, тадқиқотнинг биринчи босқичида 105 нафар янги 
аниқланган (бирламчи) ГМТ беморларига анъанавий даволаш тадбирлари билан бирга 
когнитив-бихевиораль терапия ёндошув асосида ишлаб чиқилган даволашнинг сифати ва 
самарадорлигини яхшилашга қаратилган концептуал янги усул ҳам қўлланилди. Когнитив-
бихевиорал терапия (Cognitive-Behavioral Therapy — CBT) психотерапевтик ёндошув бўлиб, 
у шахснинг фикрлаш жараёнлари, ҳис-туйғулари ва хулқ-атворини ўзгартириш орқали 
муаммоларни ҳал этишга қаратилган. 

 КБТ шахсларнинг хато фикрлаш тарзларини аниқлаб, уларни ўзгартиришга қаратилган 
дастур бўлиб, гиёҳвандлик воситаларига нисбатан эҳтиёж камайтирилишига ёрдам беради. 
Бунинг учун тиббий, профессионал психологик ёрдам чоғида пациентларга стресс, васваса ва 
қайта истеъмол қилиш ҳолатларини бошқариш усуллари ўргатилади. Ушбу ёндошувни 
гиёҳванд моддаларга тобеликни даволаш жараёнига мослаштириш ва татбиқ этишда когнитив 
ва бихевиорал унсурлардан фойдаланилди.  

Когнитив унсур - пациентнинг гиёҳвандликка оид ишонч, муносабат ва қарашларини 
ўзгартиришга йўналтирилган. Яъни, КБТ, аввало, кишининг шахсий когнитив хусусиятлари 
ўзгаришига урғу беради ва таянади. Масалан, "Гиёҳвандлик воситаларисиз яшаш мумкин 
эмас" каби салбий қарашларни "Соғлом турмуш тарзи менинг ҳам танловим" каби ижобий 
тасаввурларга алмаштиришни кўзда тутади. 

Бихевориал унсур гиёҳванд моддаларни истеъмол қилишга олиб келадиган 
триггерлардан (стресс, ижтимоий муҳит, психологик омиллар) узоқлашиш ва муқобил хулқ-
атвор моделларини шакллантиришдан иборат.  

Даволаш жараёнида ва ундан кейин 1 йил мобайнида тадқиқот иштирокчилари 
динамик кузатиб борилди. Таклиф этилаётган усулнинг анъанавий усулларга нисбатан 
самарадорлиги, якуний натижа – таққосланаётган усулларнинг барқарор ремиссияга эришиш 
имкониятидаги тафовут билан белгиланади.  

Тадқиқотнинг навбатдаги босқичида анъанавий даволаш тадбирлари билан бирга 
когнитив-бихевиораль терапия қўлланилган 105 нафар (асосий гуруҳ) ва 106 нафар фақат 
“детоксикация”га асосланган анъанавий даволаш тадбирлари қўлланилган (таққослаш гуруҳи) 
ГМТ беморларида даволаш самарадорлиги қиёсий таҳлил этилди (2-жадвал).      

2-жадвал 
Гиёҳвандликка тобе пациентларни когнитив-бихевиорал терапия ва тиббий 
“детоксикация” усулларини қўллаб даволаш самарадорлигининг қиёсий таҳлили, 
N=211 

Даволаш 
тартиби  

Даволанишдан 
кейин 1 ой 
мобайнида 
рецидив 

6 ой мобайнида 
ремиссия 

≥ 6 ой - 1 йил 
мобайнида 
ремиссия 

1 йилдан ортиқ 
ремиссия 

Мут. % Мут. % Мут. % Мут. % 
Когнитив-
бихевиорал 
терапия, n=105 

6 5,7±2,3 11 10,5±3,0 21 20,0±3,9 67 63,8±4,7 

Тиббий 
“детоксикация”, 
n=106 

33 31,1±4,5 62 58,5±4,8 8 7,5±2,5 3 2,9±1,6 

Жами, N=211 39 18,5±2,7 73 34,6±3,3 29 13,7±2,4 70 33,2±3,2 

Белгиланган даволаш курси якунланганидан кейин ўтган 1 ой муддат мобайнида қайта 
касалланиш (рецидив), анъанавий даволаш тадбирлари баробарида когнитив-бихевиораль 
терапия қўлланилган 5,7%, фақат тиббий “детоксикация” қўлланилган 31,1% пациентларда 
қайд этилди, яъни қайталаниш ҳолатлари 5,5 марта камайган (р<0,001). Даволанишдан кейин 
6 ойгача муддатдаги ремиссия тегишлича 10,5% ва 58,5%, яъни асосий гуруҳда таққослаш 
гуруҳидагига қараганда 5,6 марта кам ҳолатда кузатилди (р<0,001). Аксинча, ≥ 6 ой - 1 йил 
мобайнидаги ремиссия асосий гуруҳда таққослаш гуруҳидагига (тегишлича 20,0% ва 7,5%) 
қараганда 2,7 марта, 1 йилдан ортиқ ремиссия эса (тегишлича 63,8% ва 2,9%) 22,0 марта 
кўпроқ ҳолатда қайд этилди (р<0,001). Кўриниб турибдики, КБТ қўлланилиши рецидивлар 
сонини камайтиради, узоқ муддатли ремиссияга эришиш имконини туғдиради ва 
пациентларда психологик мослашув стратегиясини шакллантиради. 

Хулосалар. Самарқанд вилоятида гиёҳванд моддаларга тобелик билан 
касалланишнинг 100 минг нафар аҳолига жадаллик кўрсаткичи ўртача 5,1 дан иборат бўлиб, 
2024 йилда (6,8) 2010 йилдагига (11,5) қараганда 1,7 марта пасайган. 2010-2017 йиллар 
мобайнида ГМТ билан касалланиш узлуксиз ва сезиларли (5,5 марта) пасайган. 2018 йилдан 
бошлаб вилоятда ГМТ билан касалланишнинг қайта ўсиши қайд этилмоқда, 2024 йилдаги 
касалланиш кўрсаткичи (6,8) 2017 йилдаги кўрсаткичга (2,1) нисбатан 3,2 марта юқори ва 
ўртача йиллик ўсиш суръати +31,9% дан иборат. ГМТ беморлар ўртасида 2010-2024 йй. 
мобайнида ≥6 ой ремиссия частотаси 1,3 марта пасайиб, ўртача 14,6% ни ташкил этган.  

Аксарият детоксикациянинг устуворлигига асосланувчи гиёҳванд моддаларга тобе 
беморларни даволашга қаратилган жорий ёндошувнинг самарадорлиги паст даражадалиги,  
беморлар даволаниши, барқарор ремиссия частотаси ва давомийлигини ошириш борасида 
инновацион ечимларга нисбатан эҳтиёж юқорилигини белгилайди.  

Анъанавий даволаш ва КБТ биргаликда қўлланилганида, фақат тиббий “детоксикация” 
қўлланилганидагига қараганда ГМТ нинг қайталаниш ҳолатлари 5,5 марта камайган. ≥ 6 ой - 
1 йил мобайнидаги ремиссия асосий гуруҳда таққослаш гуруҳидагига қараганда 2,7 марта, 1 
йилдан ортиқ ремиссия эса 22,0 марта кўпроқ ҳолатда қайд этилди. Шундай қилиб, КБТ 
қўлланилиши рецидивлар сонини камайтиради, узоқ муддатли ремиссияга эришиш имконини 
туғдиради ва беморларда психологик мослашув стратегиясини шакллантиради. 

